
Татарстан Республикасы территориясендә 

төбәк яисә муниципальара характердагы 

югары әзерлек яисә гадәттән тыш хәл 

режимы кертелгәндә гражданнар һәм 

оешмалар тарафыннан үтәлүе мәҗбүри 

булган үз-үзеңне тоту кагыйдәләрен 

раслау турында 

 

 

«Халыкны һәм территорияләрне табигый һәм техноген характердагы гадәттән 

тыш хәлләрдән яклау турында» 1994 елның 21 декабрендәге 68-ФЗ номерлы 

Федераль закон, «Халыкны һәм территорияләрне гадәттән тыш хәлләрдән яклау 

турында» 2004 елның 8 декабрендәге 62-ТРЗ номерлы Татарстан Республикасы 

Законы нигезендә Татарстан Республикасы Министрлар Кабинеты КАРАР БИРӘ: 

 

1. Татарстан Республикасы территориясендә төбәк яисә муниципальара 

характердагы югары әзерлек яисә гадәттән тыш хәл режимы кертелгәндә гражданнар 

һәм оешмалар тарафыннан үтәлүе мәҗбүри булган үз-үзеңне тоту кагыйдәләре   

2. Бу карар рәсми басылып чыккан көннән 10 көн узгач үз көченә керә дип 

билгеләргә. 

 

 

 

Татарстан Республикасы  

Премьер-министры          А.В.Песошин 

 



Татарстан Республикасы  

Министрлар Кабинетының  

20201 ел, 12 февраль, 74 нче 

карары белән расланды 

 

 

Татарстан Республикасы территориясендә төбәк яисә муниципальара характердагы 

югары әзерлек яисә гадәттән тыш хәл режимы кертелгәндә гражданнар һәм 

оешмалар тарафыннан үтәлүе мәҗбүри булган үз-үзеңне тоту кагыйдәләре  

 

1. Гражданнар һәм оешмалар Татарстан Республикасы Президентының, 

Татарстан Республикасы Министрлар Кабинетының, Татарстан Республикасы 

Гадәттән тыш хәлләрне кисәтү һәм бетерү һәм янгын куркынычсызлыгын тәэмин итү 

комиссиясенең Татарстан Республикасы территориясендә халыкны һәм 

территорияләрне төбәк  яисә муниципальара характердагы гадәттән тыш хәлләрдән 

яклау буенча өстәмә чаралар күрүгә юнәлдерелгән карарларын үтәргә тиеш. 

2.Төбәк яисә муниципальара характердагы гадәттән тыш хәлләр барлыкка килү 

яки килеп чыгу куркынычы турында хәбәр итү сигналын һәм (яисә) ашыгыч 

мәгълүмат алганда гражданнарга хәбәр итүнең төбәк яисә муниципаль характердагы 

гадәттән тыш вәзгыяте барлыкка килү яисә барлыкка килү куркынычы янаганда 

гамәлләр алгоритмы турындагы мәгълүматны кичекмәстән тыңларга, мәҗбүри 

гомумфайдаланудагы телеканаллар һәм (яисә) радиоканаллар трансляциясе 

кысаларында тапшырыла торган төбәк яисә муниципальара характердагы гадәттән 

тыш хәл барлыкка килү яисә барлыкка килү куркынычы янаганда, яисә кыска текстлы 

хәбәрләр белән күчмә радиотелефон элемтәсе челтәре аша танышырга кирәк. Мондый 

мәгълүмат белән танышу мөмкин булмаса, граждан муниципаль берәмлекнең бердәм 

дежур-диспетчерлык хезмәтенә йә «112» ашыгыч оператив хезмәтләрен чакыруның 

бердәм номеры буенча мөрәҗәгать итәргә тиеш. 

3. Төбәк яисә муниципальара характердагы гадәттән тыш хәл килеп чыгу 

куркынычы булган территориядә яки муниципальара характердагы гадәттән тыш хәл 

зонасында төбәк яисә муниципальара характердагы югары әзерлек яисә гадәттән тыш 

хәл режимы кертелгәндә гражданнар бурычлы: 

а) иҗтимагый тәртипне, халыкны һәм территорияләрне гадәттән тыш хәлләрдән 

яклау турында, халыкның санитар-эпидемиологик иминлеге турында Россия 

Федерациясе һәм Татарстан Республикасы законнары таләпләрен үтәргә; 

б) гадәттән тыш хәлне бетерү җитәкчесе, Татарстан Республикасының Гадәттән 

тыш хәлләрне кисәтү һәм бетерү һәм янгын куркынычсызлыгын тәэмин итү 

комиссиясе, шулай ук төбәк яисә муниципальара характердагы гадәттән тыш хәлне 

кисәтү һәм бетерү чараларын гамәлгә ашыручы ашыгыч оператив хезмәтләр, шул 

исәптән Татарстан Республикасы Гражданнар оборонасы эшләре һәм гадәттән тыш 

хәлләр министрлыгы, Россия Федерациясе Гражданнар оборонасы эшләре, гадәттән 

тыш хәлләр һәм табигый бәла-казалар нәтиҗәләрен бетерү министрлыгының 

Татарстан Республикасы буенча, Татарстан Республикасы буенча Эчке эшләр 

министрлыгы вәкилләре (алга таба - вәкаләтле вазыйфаи затлар) законлы таләпләрен 

(күрсәтмәләрен) үтәргә; 

в) вәкаләтле вазыйфаи затлардан, шул исәптән массакүләм мәгълүмат чаралары 

яисә элемтә операторлары аша халыкны гадәттән тыш хәлләрдән саклау өчен 

билгеләнгән территориядән төбәк яисә муниципальара характердагы гадәттән тыш 

хәл барлыкка килү куркынычы булган территориядән эвакуацияләнергә һәм (яисә) 

күмәк һәм индивидуаль яклау чараларын һәм башка мөлкәтне (аны Татарстан 

Республикасы башкарма хакимияте органнары, Татарстан Республикасындагы җирле 

үзидарә органнары һәм оешмалар биргән очракта) гадәттән тыш хәлләрдән саклау 

өчен билгеләнгән территориядән эвакуацияләнергә инструкцияләр (күрсәтмәләр) 

алганда; 

г) зыян күрүчене (зыян күрүчеләрне) ачыклаганда вәкаләтле вазыйфаи 

затларны чакыру буенча чаралар күрергә һәм алар килеп җиткәнче, яшәү һәм 

сәламәтлеккә куркыныч булмаганда зыян күрүчегә (зыян күрүчеләргә) беренче ярдәм 

күрсәтергә; 

д)гражданның шәхесен таныклый торган документны, шулай ук әлеге 

пунктның «в» пунктчасында һәм әлеге Кагыйдәләрнең 4 пунктындагы «б» һәм «в» 

пунктчаларында билгеләнгән таләпләрне үтәмәү хокукын бирә торган 

документларны (булган очракта)  үз яныңда тотырга һәм вәкаләтле вазыйфаи затлар 

таләбе буенча күрсәтергә. 

4. Төбәк яисә муниципальара характердагы гадәттән тыш хәл килеп чыкканда 

яисә килеп чыгу куркынычы янаганда гражданнарга түбәндәгеләр тыела: 

а) вәкаләтле вазыйфаи затларның һәм җәмәгать транспорты хезмәткәрләренең 

гамәлләренә комачаулый һәм кыенлаштыра торган шартлар тудырырга; 

б) төбәк яисә муниципальара характердагы гадәттән тыш хәл зонасын яисә 

башка куркыныч зонаны билгеләүче киртә артына керергә; 

в) үз иминлегенә, гомеренә һәм сәламәтлегенә куркыныч тудыручы гамәлләрне 

тормышка ашырырга; 

г) төбәк яисә муниципальара характердагы гадәттән тыш хәл барлыкка килү 

куркынычы булган территориядәге яисә төбәк яисә муниципальара характердагы 

гадәттән тыш хәл зонасындагы территориядәге башка затларның иминлегенә, 

тормышына, сәламәтлегенә, санитар-эпидемиологик иминлегенә янаучы гамәлләрне 

тормышка ашырырга; 

д) төбәк яисә муниципальара характердагы гадәттән тыш хәл барлыкка килү яки 

килеп чыгу куркынычы турында алдан ук төгәл булмаган мәгълүмат таратырга. 

5. Оешмага хәбәр итүнең төбәкь системасыннан файдаланып, төбәк яисә 

муниципальара характердагы гадәттән тыш хәл барлыкка килү яисә барлыкка килү 

куркынычы турында хәбәр итү сигналын һәм (яисә) ашыгыч мәгълүмат алганда бу 

хакта оешма территориясендә урнашкан үз хезмәткәрләренә һәм башка гражданнарга 

кичекмәстән хәбәр итәләр. 

6. Төбәк яисә муниципальара характердагы гадәттән тыш хәл барлыкка килү 

куркынычы булган территориядәге яисә төбәк яисә муниципальара характердагы 

гадәттән тыш хәл зонасындагы яисә (яисә) Татарстан Республикасы халкын һәм 

территорияләрен төбәк яисә муниципальара характердагы гадәттән тыш хәлләрдән 

яклау буенча өстәмә чараларның Татарстан Республикасы Президенты, Татарстан 

Республикасы Министрлар Кабинеты, гадәттән тыш хәлләрне кисәтү һәм бетерү һәм 

consultantplus://offline/ref=C429BD7B004FF076F8570042F9885C3EF84E3BFD10EF65D3D3ECFD22ED90C779A5824281221E47F17124B5C908854834029C1DC2FBEE46A2NAl9G
consultantplus://offline/ref=C429BD7B004FF076F8570042F9885C3EF84E3BFD10EF65D3D3ECFD22ED90C779A5824281221E47F27424B5C908854834029C1DC2FBEE46A2NAl9G
consultantplus://offline/ref=C429BD7B004FF076F8570042F9885C3EF84E3BFD10EF65D3D3ECFD22ED90C779A5824281221E47F27524B5C908854834029C1DC2FBEE46A2NAl9G
consultantplus://offline/ref=C429BD7B004FF076F8570042F9885C3EF84E3BFD10EF65D3D3ECFD22ED90C779A5824281221E47F27524B5C908854834029C1DC2FBEE46A2NAl9G

янгын куркынычсызлыгын тәэмин итү буенча комиссия, оешмалар тарафыннан кабул 

ителә торган хәлгә бәйле рәвештә: 

а) оешмалар территорияләрендәге хезмәткәрләрне һәм башка гражданнарны  ул 

территорияләрдән эвакуацияләү уздыруны тәэмин итәләр, шулай ук Татарстан 

Республикасы дәүләт хакимиятенең башкарма органнарына һәм Татарстан 

Республикасында муниципаль берәмлекләрнең җирле үзидарә органнарына төбәк 

яисә муниципальара характердагы гадәттән тыш хәл барлыкка килү куркынычы 

булган территориядән яисә төбәк яисә муниципальара характердагы гадәттән тыш хәл 

зонасыннан эвакуация чараларын уздыруда ярдәм итәләр; 

б) хезмәткәрләргә һәм аларның территорияләрендәге башка гражданнарга 

күмәк һәм индивидуаль яклау чараларына һәм халыкны төбәк исә муниципальара 

характердагы гадәттән тыш хәлләрдән яклау өчен билгеләнгән башка мөлкәткә ия 

булган хезмәткәрләргә һәм аларның территорияләрендәге хезмәткәрләрне һәм башка 

гражданнарны төбәк яисә муниципальара характердагы гадәттән тыш хәлдән яклау 

буенча башка чаралар күрәләр; 

в) төбәк  яисә муниципальара характердагы гадәттән тыш хәлләрдә оешмалар 

эшчәнлегенең тотрыклылыгын арттыру һәм үз хезмәткәрләренең тормыш 

эшчәнлеген тәэмин итү чараларын үткәрәләр; 

г) җитештерү һәм социаль билгеләнештәге ведомство буйсынуындагы 

объектларда һәм алар янәшәсендәге территорияләрдә Татарстан Республикасы 

территориясендә табигый һәм техноген характердагы гадәттән тыш хәлләрне кисәтү 

һәм бетерү буенча гамәлләр планнары нигезендә авария-коткару һәм башка 

кичектергесез эшләр оештыралар һәм үткәрәләр; 

д) үз территорияләрендәге хезмәткәрләрнең һәм башка гражданнарның тормыш 

эшчәнлеге иминлегенә куркыныч янаса, үз эшчәнлеген туктаталар. 

7. Оешмалар билгеләнгән тәртиптә халыкны һәм территорияләрне табигый һәм 

техноген характердагы гадәттән тыш хәлләрдән яклау өлкәсендә мәгълүматны 

Татарстан Республикасы Министрлар Кабинетының  “Халыкны һәм территорияләрне 

гадәттән тыш хәлләрдән яклау өлкәсендә мәгълүмат җыю тәртибе турында, аны 

алмашу һәм дәүләт хакимияте органнарына һәм Татарстан территориясендә 

урнашкан оешмаларга хәбәр итү тәртибе турында” 2011 елның 29 июнендәге 530 

номерлы карары нигезендә билгеләнгән тәртиптә бердәм дәүләт гадәттән тыш 

хәлләрне кисәтүнең һәм бетерүнең территориаль өстәмә системасы идарәсе 

органнарына тапшырырга тиеш. 

 

 

_______________________________ 


